
ᑲᓇᑕᐅᑉ ᐅᑭᐅᖅᑕᖅᑐᖓ ᑐᒃᑐᖃᕐᕕᐅᕗᖅ, ᓲᕐᓗ ᕿᑭᖅᑕᓂ ᑐᒃᑐᐃᑦ (Rangifer tarandus pearyi), 
ᓇᐹᖅᑐᖃᙱᑦᑐᒥᑦ (Rangifer tarandus groenlandicus), ᐊᒻᒪᓗ ᕿᑭᖅᑖᓘᑉ ᑐᒃᑐᖏᑦ (Rangifer 
tarandus groenlandicus x pearyi). ᕿᑭᖅᑖᓘᑉ ᑐᒃᑐᖏᓐᓂ ᓇᔪᖅᑕᐅᕙᒃᑐᑦ ᐅᑯᓇᓂ ᐃᖃᓗᒃᑑᑦᑎᐊᑉ 
ᕿᕿᖅᑖᓗᓕᒫᑲᓴᖓ ᐊᒻᒪᓗ ᑲᓇᑕᐅᑉ ᓄᓇᖅᐸᓯᐊᓂ ᐅᐊᖕᓇᖓᓂ.  

 
ᑲᑎᒪᔨᕋᓛᖏᑦ ᐊᑦᑕᕐᓇᖅᑐᒦᑦᑐᓂᑦ ᐆᒪᔪᓂᑦ ᑲᓇᑕᒥ (COSEWIC) ᖃᐅᔨᓴᓚᐅᖅᑐᑦ ᕿᑭᖅᑖᓘᑉ ᑐᒃᑐᖏᓐᓂ 
ᓄᖑᑐᐃᓐᓇᕆᐊᖃᓕᕐᓂᕋᐃᔪᑦ.  ᑭᖑᓂᐊᒍᓪᓗ, 2022−ᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᒐᕙᒪᑐᖃᒃᑯᓪᓗ ᒥᓂᔅᑕᖓ ᐊᕙᑎᓕᕆᔨᒃᑯᓐᓄᑦ ᑎᑎᕋᖅᑕᐅᖁᔨᓚᐅᖅᖢᑎᒃ ᐊᔾᔨᒌᙱᑦᑐᑦ 
ᐊᑦᑕᕐᓇᖅᑐᒦᓕᖅᐸᓪᓕᐊᓂᖏᓐᓂᒃ. 

 
ᑎᖕᒥᓲᒃᑯᑦ ᐅᓄᕐᓂᖏᑦ ᖃᐅᔨᓴᖅᑕᐅᓚᐅᖅᑐᑦ 2018−ᒥ ᐅᓄᕈᓐᓃᖅᐹᓪᓕᕐᓂᖏᓐᓂᒃ ᑕᑯᓚᐅᖅᐳᑦ 
4,105−ᐸᓗᓄᑦ ᑐᒃᑐᓄᑦ ᐃᖃᓗᒃᑑᑦᑎᐊᑉ ᕿᑭᖅᑕᖓᓂ. ᑭᓯᐊᓂ, ᐅᓄᕐᓂᖏᑦ ᐊᓯᔾᔨᓗᐊᓚᐅᙱᑦᑐᑦ 
2020−ᒥ, ᖃᐅᔨᓴᖅᑕᐅᒃᑲᓐᓂᓚᐅᖅᐳᑦ ᓇᓚᐅᑦᑖᖅᑕᐅᓪᓗᑎᒡᓗ 3,815−ᖑᓇᓱᒋᔭᐅᓪᓗᑎᒃ ᑐᒃᑐᐃᑦ, 
ᐱᖃᓯᐅᑎᓪᓗᒋᑦ ᐃᖃᓗᒃᑑᑦᑎᐊᑉ ᕿᑭᖅᑕᖓᓃᑦᑐᑦ ᓄᓇᐃᓐᓇᕐᒦᑦᑐᓪᓗ.  

 
ᐅᑯᐊ ᒪᕐᕉᒃ ᑐᕌᒐᕆᔭᐅᓪᓗᐊᑕᓚᐅᖅᑐᑦ ᓈᓴᐃᑎᓪᓗᒋᑦ: 1) ᐅᓄᕐᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᓴᖅᑭᑎᓪᓗᒋᑦ 
ᕿᑭᖅᑖᓘᑉ ᑐᒃᑐᖏᑦ ᐊᒻᒪᓗ 2) ᖃᓄᐃᑉᐸᓪᓕᐊᓂᖏᑦ ᖃᐅᔨᓇᓱᒡᓗᒋᑦ ᕿᑭᖅᑖᓘᑉ ᑐᒃᑐᖏᑦ. 

 
ᖃᐅᔨᓴᕈᑎᕕᓃᑦ ᓇᓚᐅᑦᑖᖅᑕᐅᓚᐅᖅᑐᑦ 4,589−ᖑᓚᐅᖅᐳᑦ ᐃᖃᓗᒃᑑᑦᑎᐊᑉ ᕿᑭᖅᑕᖓᓂ ᐊᒻᒪᓗ 5,229 
ᑐᒃᑐᐃᑦ ᐃᖃᓗᒃᑑᑦᑎᐊᑉ ᕿᑭᖅᑕᖓᓂᑦ ᓄᓇᐃᓐᓇᕐᒥᓪᓗ. ᐊᒥᓲᓂᖏᑦ ᖃᓄᐃᑉᐸᓪᓕᐊᓂᖏᑦ 
ᓱᕐᕌᙱᓐᓇᓱᒋᔭᐅᓇᔭᖅᐳᑦ 2023−ᒥ ᐊᒥᓲᓂᖏᑦ ᓇᓚᐅᑦᑖᖅᑕᐅᓚᐅᖅᑐᑦ ᑕᐅᑐᒃᖢᒋᑦ ᒪᕐᕉᖕᓄᑦ 
ᖃᐅᔨᓴᖅᑕᐅᓚᐅᖅᓯᒪᔫᖕᓄᑦ. 

 
ᕿᑭᖅᑖᓘᑉ ᑐᒃᑐᖏᑦ ᓇᓚᐅᑦᑖᖅᑕᐅᔪᑦ 5,229−ᖑᓇᓱᒋᔭᐅᔪᑦ ᑐᒃᑐᐃᑦ, ᓱᓕ ᐊᑦᑎᓗᐊᕋᓱᒋᔭᐅᕗᑦ (8,000 

ᑐᖔᓂ). ᑖᒃᑯᐊ ᑐᒃᑐᐃᑦ ᐱᒻᒪᕆᐅᓂᖏᓐᓄᑦ ᐃᓄᖕᓄᑦ ᐊᓐᓇᐅᒪᔾᔪᑕᐅᓪᓗᑎᒃ ᐃᓕᖅᑯᓯᖓᓄᓪᓗ, 
ᐊᐅᓚᑦᑎᔾᔪᑕᐅᔪᑦ ᐃᑲᔪᖅᑐᐃᖏᓐᓇᕆᐊᖃᖅᐳᑦ ᐅᑎᕐᐸᓪᓕᐊᓂᖏᓐᓂᑦ. 

 
 


